«Әйләнә-тирә дөнья» эксперименталь дәреслеге Халыкара дәреслекләр күргәзмәсенең алтын медаленә лаек булды

Илгизәр ГАЙСИН,

КФУ профессоры, педагогика фәннәре докторы
КФУ профессоры, педагогика фәннәре докторы, «Мәгариф» журналының редколлегия әгъзасы Җәүдәт Хөсәеновның «Әйләнә-тирә дөнья» дәреслеге гомуми белем бирү мәктәпләренең II сыйныфы өчен тәгаенләнгән. Дәреслек башлангыч белем бирү системасындагы федераль дәүләт стандарты кысаларына туры килә. Ул гомуми белем бирү стандартының поликультура юнәлешен эченә алган һәм милли белем, тәрбия бирүнең яңа этабын формалаштырып, укыту процессының логикасыннан һәм балаларның яшь үзенчәлегеннән чыгып язылган. «Әйләнә-тирә дөнья» дәреслегенең эчтәлеге табигать һәм социаль фәннәрнең нигезен барлыкка китерә. 

«Әйләнә-тирә дөнья» дәреслеге максатчан үсеш федераль программасы кысаларындагы «Гомуми белем бирү мәктәбе укучыларында Россия гражданлыгы бердәйлеген формалаштыру нигезе буларак күпмәдәниятле белем бирү моделе» проекты нигезендә языла. Фактта ул эксперименталь уку-укыту комплексыннан тора, Татарстан Мәгарифне үстерү институты һәм Казан (Идел буе) федераль университетының Экология һәм география институты тарафыннан әзерләнгән, Татарстан Мәгариф һәм фән министрлыгы, Россия Мәгариф академиясе рөхсәте белән нәшер ителгән.
Дәреслекнең максаты – мәктәп укучыларында поликультура һәм экология культурасы формалаштыру.
Дәреслекнең бурычлары: 
· экология юнәлеше; хәзерге шартларда экология белеме һәм тәрбиясенең актуаль булуы;
· география һәм экология фәннәренә нигез салу һәм иҗтимагый фәннәрне өйрәнүгә әзерлек тудыру;

· федераль дәүләт белем бирү кысаларында, милли-төбәк белем бирүне дәвам иттерү, укучыларда поликультура формалаштыру аша Россия гражданлыгының тиңдәшлеген булдыру;
· Туган якка, Туган илгә мәхәббәт тәрбияләү; әйләнә-тирәне танып белүдә, үз-үзеңне табигатьтә һәм социаль тормышта тота белүдә халык педагогикасы һәм экологиясе тәҗрибәсенә таяну. 
Дәреслек укучыларда экология культурасы формалаштыру бурычын алга куя. Хәзер, җәмгыять белән табигать арасында каршылыклар нык кискенләшкән вакытта, табигать белән җәмгыять арасындагы белемнәрне нык үзләшерү зарурлыгы туа. Дәреслек балалар аңларлык һәм үзләштерерлек дәрәҗәдә, җәмгыять һәм табигать арасындагы каршылыкларны ачыклый, аларны чишү юлларын күрсәтә. Укучылар җәмгыть алдында торган экология проблемалары белән таныша. Дәреслек, тере һәм терек булмаган табигатьне, туфракны юкка чыгудан, җимерелүдән, ярлыланудан саклауны; үсемлекләр һәм хайваннар дөньясын саклап калуны; төрле организмнар берлегенең бөтенлеген тәэмин итүне; табигатьне саклауның организм исәнлеге өчен никадәр кирәклеген туган як халыкларының тормыш тәҗрибәсе тудырган экология белемнәренә нигезләп аңлата. Балалар әлеге дәреслек буенча Татарстанда, Россиядә һәм дөнья күләмендә табигатьне саклау чараларының никадәр зарур булуына төшенә. Кече яшьтәге мәктәп укучылары туган як табигатен саклау буенча, билгеле бер дәрәҗәдә белемнәр һәм күнекмәләр алалар һәм аларны гамәли  рәвештә тормышта куллануга ирешәләр. 
Төбәк компонентын кулланмыйча, туган яктагы халыкларның тормыш тәҗрибәсенә таянмыйча, аларның традицияләрен, гореф-гадәтләрен өйрәнмичә, белмичә, укучыларда гражданлык бурычы хисләрен тәрбияләү мөмкин түгел. 
Укыту материалының эчтәлеге интеграцияле характерда. Дәреслек, укучыларны туган як табигате, аның географик урыны, шәһәр, авыл  һәм бистәләрдә булган экология проблемаларын күрсәтә барып, төбәкнең этно-педагогик үзенчәлекләре аша ачыклый бара. 
Әлеге предмет, балаларда гомуми күзаллау мөмкинлеген киңәйтә, аларның танып-белү мөмкинчелеген дә арттыра. Шул җирлектә, аларның үз-үзләрен танып-белүләренә һәм үзүсешләрен барлыкка китерә. Балалар «Әйләнә-тирә дөнья» курсын өйрәнү барышында, үзләренең алган белемнәре аша, тормыш тәҗрибәләренә таянып, тирән шәхси фикер туплауга ирешәләр.
«Әйләнә-тирә дөнья» предметы предметара бәйләнешләрдән тора, дөньяны бербөтен итеп кабул итәргә мөмкинчелек тудыра, киләчәктә, урта мәктәп курслары буенча фәннәрне тирәнтен үзләштерүгә юл ача. 
Бүгенге бик тиз үзгәрешле заман кешелек алдына кичекмәстән хәл ителергә тиешле бурычлар куя, ә аларны тиз генә хәл дә итү бик авыр. Аларны хәл итү өчен, тулы бер системадан торган белем кирәк. Ә инде тагын да катлаулырак ситуациядә алган белемнәрне даими рәвештә системалаштырыга, аларга яңаларын өстәргә, уңай мөнәсәбәтләр һәм яңа элемтәләр тудырырга кирәк була. Шуннан чыгып, «Әйләнә-тирә дөнья» дәреслеге чынбарлыкны реаль чагылдыра һәм системалы рәвештә баланың танып-белү мөмкинчелеген киңәйтә бара. 
Әлеге предметны өйрәнү барышында укучы бала төрле фәннәр белән таныша, үз тәҗрибәсенә таяна, шул нигездә табигать күренешләрен аңлый бара. «Әйләнә-тирә дөнья» предметы күп фәннәр өчен җирлек хезмәтен үти, киләчәктә география, экология, физика, химия, биология, җәмгыять белеме, тарих фәннәрен үзләтерергә булыша. 
Әлеге предмет – мәктәптә өйрәнелә торган бердәнбер фән, ул табигый һәм иҗтимагый күренешләрне өйрәнүдә әһәмиятле урын алып тора. Киләчәктә әлеге предмет аша өйрәнелгән белемнәр, төрле предметлар аша урта һәм югары сыйныфларда тирәнәйтелә һәм киңәйтелә. Әлеге предмет кысаларында хәзерге тормышның төп проблемалары – интеграцияле белем алу һәм экология культурасы формалашу хәл ителә. Хәзерге заман баласының фикерләү үзенчәлеге шундый ки, аның тормыш тәҗрибә даирәсе киң, шактый дәрәҗәдә виртуаль, шул сәбәпле ул күп белемнәрне турыдан-туры дәреслектән генә алмый, ә бәлки информация чаралары, телевидение һәм Интернет аша ала. Интернет челтәренең киңәю даирәсендә аның белем алу мөмкинчелеге арта бара. Шул сәбәпле «Әйләнә-тирә дөнья» предметының эчтәлеге киңәя, барлык сорауларга җавапны бер дәреслек кенә бирә алмау сәбәпле, виртуаль дөнья, һичшиксез, аңа булыша. «Әйләнә-тирә дөнья» предметы индивидуаль белем алуны формалаштыра, дөньяга эмоциональ караш һәм аңа аерым бер кыйммәт итеп карау мөмкинчелеген тудыра.
Күп гасырлар дәвамында татар, рус, башкорт, чуваш, удмурт, мари, мордва һ.б. халыкларның бер экология киңлегендә үзара ярдәмләшеп һәм аралашып яшәүләре гомуми экология культурасын үстерергә ярдәм иткән. Хәзерге җәмгыятьтә еш була торган социаль-сәяси, экологик һәм икътисади үзгәрешләр, милләтара низаглар көчәю тормышка яңача карарга мәҗбүр итә. Милли һәм гомуми кешелек кыйммәтләре, халыклар арасында үзара килешеп яшәүгә һәм стабильлелеккә икенче төрле бәя бирергә өйрәтә. Милли культура, этник культураның үсеше нигезендә барлыкка килә. Хәзерге заман экология белемнәре һәм тәрбиясе тормышчан, поликультурага нигезләнеп, даими һәм максатчан булып калырга тиеш. 
Мәктәп укучыларының экология культурасы формалашу проблемасы, поликультураның төп юнәлеше буларак, экология, фәнни-педагогика, тарих, социаль-сәяси яктан караганда, зур әһәмияткә ия. Бер үк вакытта, төбәктәге төрле халыкларның культура традицияләрен үзләштерүнең дә әһәмияте бар, биредә яшәүче халыкларның үзаңнары үсә бара, укучыларның экологик яктан культуралы булырга тиешлелеге ихтыяҗын тудыра.
Әлеге дәреслек Татарстан китап нәшрияты тарафыннан рус һәм татар телләрендә эксперименталь рәвештә нәшер ителде һәм хәзерге вакытта Татарстан мәктәпләрендә сынау үтә. 

Әлеге дәреслекнең рус телендәге басмасы 2014 елның VII–IX октябрендә Мәскәүдәге  Халыкара белем бирү салонының укыту-методик басмалары күргәзмә-презентациясендә катнашты һәм Россия табигать белеме фәннәре академиясе тарафыннан «Ватан фәннәренең алтын фонды» тармагында һәм «Иң яхшы информацион проект» кысалары номинациясендә, иң яхшы укыту-методик басма буларак, Бөтенроссия күргәзмә лауреаты дипломын алды.

Җ.Хөсәеновның «Әйләнә-тирә дөнья» дәреслеге күптән түгел Франциянең Париж шәһәрендәге Халыкара дәреслекләр күргәзмәсе салонына куелды һәм нәтиҗәдә «Paris book fair» алтын медаленә лаек булды. 
[image: image1.jpg]EURASIAN
SCIENTIFIC AND INDUSTRIAL CHAMBER

European Scientific and Industrial Consortium

PARIS BOOK FAIR

20-23 March 2015, Paris

CERTIFICATE OF PARTICIPATION

Xycaunoe 3.A.

‘«OKPYKAFROIITHH MHP» Jl/IA 2 K/IACCA
OBPA30BATEJ/IbHbIX OPTAHHU3ALTHH T

HAYATBHOI'O OBLJEIO OBPA30BAHHUA |
C OBYYEHHEM HA PYCCKOM f3bIKE

Director ESIC ﬁ/&-

www.science-eu.com

e ——





[image: image2.jpg]X. A. XecoeHos

9HADHD-THPD
AOHBA





[image: image3.jpg]3. A. XycauHos

OKPYJIXXKAIOIIIHH
MHP





